
ДАГЪИСТАНАЛЪУЛ ХIУКУМАТАЛЪ КIИ-КIИ МОЦIИДАСАН ЛЪИМАЛАЗЕ БАХЪУЛЕБ ЖУРНАЛ

« ХIалтIе, вацал! »



 

                     РачIа, авар мацIалда
                     ЦIализе лъазабизин,
                     Нилъерго миллаталъул
                     Тарихалде раккизин.

                     Цинги гIагараб мацIалъ
                     Цоцазда гаргадизин,
                     Халкъалъул къисматалъул
                     Къадруялда бицинин.

                     Эбелалъул мацIалда
                     МагIнаялда кIалъазин,
                     ГIакъилал кицабигун
                     Биценазул рехсезин.

                     Нилъерго мацIалъ гIадин,
                     ГIищкъудул бицунадай,
                     НилъецагIан хIасратго
                     Саринал ахIуладай.

                     КIодол хабар рагIигун
                     ГIажаиблъи гьабулин,

«РОССИЯЛЪУЛ БАХIАРЧИ» 
МУХIАМАД НУРБАХIАНДОВАСДЕ

Дур кIалалъ абураб кIиябго рагIи
Загьрулъун батана тушманзабазе!
Хъачагъаз хIал-зулму гьабунаниги
Гьезда цебе дуца бетIер къуличIо!

Нилъер Россиялъул полициялде
Мун гIадал рачIаги хъулухъ гьабизе!
ГIодугеян абе эбел-инсуда
Хвел гьечIеб цIар тарав васасда хадур!

Гьев даимго чIаго хутIизе вуго
Нилъер бахIарчияб халкъалъул рекIелъ!
Ина анцI-анцI сонал, хисила гIелал
Иун кIочон теларо дагъистаналда.

ВатIан цIунулезул кьеразда ругел
Кьварарал васазе мисаллъун чIела!
Сардал-къоял роржун, заман аниги,
Зодоб цIва гIадинан кенчIела дур цIар!

ГIолохъанлъиялъул завалалдаго 
ВатIаналъе гIоло жинца рухI кьурав,
Нилъер улкаялъул бахIарзабазул
СияхIалде гъорлъе ана дурги цIар.

ТIолго Россиялда цIар тIибитIарав
Дагъистан чIухIарав бахIарчияв вас.
Хвалдасаги хIинкъун жив нахъе къачIев
РекIелъ чаран бугев, чорхолъ яхI бугев.

Цойги бахIарчияс рагIизабуна
Дагъистаналъул цIар дуниялалдаго,
Чороклъун махIцарал такъсирчагIазда
Бихьинчилъи жинца бихьизабурав.

ВатIаналда цебе кьураб ГЬА-ялъе
ХIинкъаби кьуниги, хилиплъичIо мун!
Дуца хвалда цебе кьураб жавабалъ
Дагьабги чIухIана нилъер Россия!

                            
                                       ТIалхIат Ахъбердиев, Кизилюрт шагьар.



                                                      ГIаишат МАЛАЧИЕВА
                 

                     КIудадал къиса лъайгун
                     Лъай босзе гъира балин.

                     Балъголъабазул гъамас
                     Рагьулеб кIул цIехезин,
                     КIочараб, буцIцIун чIараб
                     ЧIаголъизе гьабизин.
                     
                     КIалъазе лъалеб мацIалъ
                     ГьоцIо тIолин рагIичIищ,
                     Гьуинаб рахьдал мацIалъ
                     ЦIалдезе гъира гьечIищ?

                     Дуего бокьулареб
                     Дур миллат лъий бокьилеб, -
                     Дуцаго цIуничIони
                     Дур мацI лъица цIунилеб?!

                     Дир рахьдал мацI – авар мацI, -
                     МугIрузда бижараб мацI!
                     МагIарул миллат, гIамал –
                     МугIрулгIан дий борхатаб!

    

     ГIаздал шал бадий цIарал,
     ЦIорол гурдал ретIарал,
     ТIадегIанал дир мугIрул,
      МагIарул ясал гIадал:

      ХъахIаб ратIлилъ къачIарай
      БахIарай цее чIола,
      ХъахIаб буртина, тIагъур -
      БахIарасда пархуна.

     Хъабалогун, чухъагун,
     Кьурдухъабийин ккола.
     ГодикIанир кIусарал
     КIудабилъун рихьула.

     ХъахIаб тIингъилъ гIунарав
     ГIадам ватилин тола,
     Гъалараб буртинадулъ
     Херав вехь цеве чIола.

     Квас самизе кIусарай
     КIодо гIадин, йихьула, 
     Мергида кун кьурулел
     Гвавулъ гIадин ратула. 

     Гьел сипатал гьаризе
     Суратчилъи анищ дилъ,
     Берда бихьулеб кквезе
     Кверда махщел анищ дир. 

 

                     РачIа, авар мацIалда
                     ЦIализе лъазабизин,
                     Нилъерго миллаталъул
                     Тарихалде раккизин.

                     Цинги гIагараб мацIалъ
                     Цоцазда гаргадизин,
                     Халкъалъул къисматалъул
                     Къадруялда бицинин.

                     Эбелалъул мацIалда
                     МагIнаялда кIалъазин,
                     ГIакъилал кицабигун
                     Биценазул рехсезин.

                     Нилъерго мацIалъ гIадин,
                     ГIищкъудул бицунадай,
                     НилъецагIан хIасратго
                     Саринал ахIуладай.

                     КIодол хабар рагIигун
                     ГIажаиблъи гьабулин,

                            
                                       ТIалхIат Ахъбердиев, Кизилюрт шагьар.

- ХIажимурад - цIар рагIарав наиб 
жиндирго муридгун цадахъ сапаралда 
вукIанила. КватIараб сардил гIужалъ 
гьел гIурусаз гIарада бан хадуб 
чIунтараб ва гIадамаз рехун тараб ча-
чаназул росдал рагIалде щванила. Ха-
балазда цересан унаго магIарулазда 
гIасиял, ракI гъанцIизарулел гьар-
кьал рагIанила. ХIажимурадица 
гьаркьал рагIулеб рахъалдехун, ха-
балалъе килищги битIун, мурид гье-
ниб щиб бугебали балагьизе аян 
витIанила. Черхалда сириги балаго 
тIадвуссун вачIарав муридас вихха-
хочун абунила: «Доба цо хоб тIун ун 
буго. Гьениб цо щибали гIуждаллъи, 
гIазугIан хъахIаб цо жо буго, наиб, 
гIергIедулеб», - ан.

-Щайха дуца гьеб щибжояли 
лъазабичIеб? – ан семун вуго наиб.

-ТIасалъугьа… ХIинкъана… 
ГIумруялда жанив тIоцеве, - ян 
кIалъана вуго мурид.

Рекъав ХIажимурад, тIадагьго чода-
са гъоркьеги кIанцIун, хабалазулъе-
хун валагьун ун вуго. Гьесда батун 
буго къоно бекун, тIун араб хоб. Гьени-
бе бортун хутIараб ва гьалбадерил чу-
язул щанкIлазул тIваркъи  рагIидал 
жиб хвасар гьабеян ахIи балеб гIадин, 
ээдулеб хъахIаб бурутIги.

Наибас хабалъе кверги бегьун 
бурутI къватIибе бахъун буго. Ва 
цебего гIадин чIчIичIчIидулеб гье-    
лъул гIундулги ккун, муридасухъе ба-
чун буго. Гьеб бурутI букIин лъайдал 
гIодове виччарав наибас гьалмагъас-

да абун буго: «ХIинкъизеяли дунги 
хIинкъулевха. Амма дагьалъ яхI гьа-
буни кинабго битIа-бишун ккола», - 
абун.

ЗахIматаб ва халатбахъараб нух-
ги нахъа тун унев ХIажимурадил ва 
муридазул чуял сваканила. Жалго 
нухлулазеги хIухьбахъи гьабизе бо-
кьанила. РештIине санагIатаб бакIги 
балагьун, гьез чуяздаса кьалал рахъ-
анила, буртабиги харда тIамун, жал-
гоги реганила. Цадахъ босун букIараб 
квен-тIехги тIагIун ругел гьезда би-
хьанила рикIкIада цо магIарда бака-
раб цIа. хIукму кканила гьеб гIиял 
къавуде ун, гIухьбузда квен гьари-
зе. Гьалмагъзаби жиндасаги татух-
варал гIадин рихьарав ХIажимурад 
живго анила гIухьбузухъе. Сала-ка-
ламалдаса хадуб гьес бицанила жив 
щив чи кколевали ва гьаранила хъве-
зе цо хух кьеян. Цевеккун киданиги 
ХIажимурад жидеда вихьичIел гьел 
гьев хIурул цIураб партал ретIарав, 
вакъиялъ гьурмал кьер босарав, къе-
чеялъ кIутIби кьватIарав гьоболасухъ 
щаклъун ралагьанила. ЦIар рагIарав 
бахIарчи гьев ватиялда божичIел 
гIухьбузда кканила ХIажимурадил 
машгьурлъиялдаса пайдаги босун, 
жал махсароде кквезе вачIарав чи 
ватилин гьеван. Росун тIилалгун 
тIаделъанила гьесда гIухьби. «Мун 
гIадинав чIукIна гьечIо ХIажимурад, 
гьев нижеда лъалариланищ мун 
вачIарав?» - анги абун вачахъанила 
наиб. 

ХьвагIун квералгун гьалмагъзаба-
зухъе нахъвуссарав ХIажимурадица 
кинабго бицанила гьезда. Цинги 
вахъун гIухьбузухъе анила цо мурид. 
Гьес абунила жив ХIажимурадица 
витIарав чапар кколилан, мурадги бу-
гин ракъарал муридзабазе хъвезе хух 
нужехъа бачине. ГIухьби гьесда божа-

нила ва бицанила цо щивали лъаларев 
чи ХIажимурадил цIаралдасан жи-
дехъего вачIун вукIараблъи. ГIухьбуз 
битIахъего муридасда цебе хъунила 
хIама гIанасеб куй.

КъваригIелги тIубан тIадвуссарав 
муридасда ХIажимурадица абун буго: 
«Жакъа гурони лъачIо дидаса дир 
цIар кIудияб букIин» абун. 

Жеги гIурччин хутIарал
Хадур ралагьунги тун,
ГъутIбуздаса тIогьиллъун
ТIамхал гъенолел руго.
Рогьараб-рукIкIинегIан
ХIутI-хIапараги баччун,
ХIанчIаз хьихьарал тIанчIаз
ТIавап гьабулеб буго.
Ахикьа барщараб пихъ,
Хурзабаз кьолебщинаб,
Кьиндал  нахърателалъе 
Рокъоб сокIкIунеб буго.

Баба, чIалгIана дида
Къойил гьал дарсал цIалун,
Дица сихIруги гьабун,
Гьеб иш тIаса рехила.

Сон сурат бахъиялъе
Лъун букIана дий щуйил,
Щай доб альбомалда тун,
Дица нахъе къунцIила.

Цинги гурищха, баба,
Гьеб ракьалда бекьила,
Бакъуца чIорал ритIун
ТIаде баккизабила.

Зобалаз лъимги чвалхун
Чурун бацIцIад гьабила,
Гьороца тIад квер бахъун,
ТIалаб-агъаз гьабила.

Хаслихълъиялде, баба,
Гьелъул лъикIаб гъветI гIела,
ГIаркьалабазда гурищ –
Щуйилалги рукIина.

Дица цо-цоккун тIун гьел
Школалде росила,
Бищун лъикI цIалулевин
ЦIар дир кибго рагIила.

Онсоколо вукIун вуго ГарцIилав 
абулев кепав чи. Цо нухалъ харил 
хIама цIезеян ГарцIилав ун вуго рос-
дадаса гIезегIан рикIкIад бугеб Ге-
бегалилъ абулеб бакIалде. Берцинго 
хIамитIа харил гулалги лъун, гIарщ 
къалев гьев вукIаго, хIама эхе-эхеде 
кIанцIанила, щущахъ биххизабунила хер-
ги. КIиабизеги цIунила ГарцIилас хIама. 
Заз-хъарахъалъ хIунчунищали, нахъеги 
хIама кIанцIезе лъугьанила, цIидасан хер-
ги щущазабунила. Лъабабизеги хIамица 
додинго гьабидал, тIибитIаралъубго хер-
ги тун, сукIун гъалдибералда гIарщги 
бан, чIобого хIамаги цебе къотIун рокъ-
ове тIадвуссанила ГарцIилав.

Росасухъ балагьун гьалгъан хутIарай 
гьесул лъадуца, кин-щибилан цIеханила.

Кин-щибха ккелебин, гьадинги-гьа-
динги кканин, лъабцIулго цIезе халби-
хьаниги, хIамие кинго ххарил цIезеги 
бокьичIин, чIобого бачине аб пакъирги 
кканилан абунила гьес, расги ургъел 
гьечIого.

АнцIго гьир бакъвараб куракулги хIамузтIа къан 
тIощалихъ гьеб хисизеян лъарагIлъиялде вахъанила 
ГарцIилав. Рос нухда тIовитIулаго, лъадуца гьесда 
абунила: «Вореха, ГарцIилав, «чалбудай» абулеб 
тIасабищараб тайпадул ролъухъ гурони кьоге-
ха дуца курак» абун.

ЛъикI бугин, дуца малъухъе гьаби-
линги абун, анила ГарцIилав сапарал-
де.        

Цо анкь анила, кIиго анила, гьечIила, 
вачIунарила ГарцIилав тIадвуссун. 

Гьесул ургъел чIварай лъади жийго 
яхъанила росасул хвел-рахъингIаги 
цIехезеян.

Гендерил магIарде гьей яхунаго, 
рахас гьабун хIамулги цере къотIун 
вачIунев вихьанила ГарцIилав.

Йоханила гьанже гьай, 
лъагIелалъги хъизамалъ кванан 
бахъинаребгIан гIемераб бугIа-
ролъгун гьев вачIунев вугиланги ккун. 
Гара-чIварулаго, рази-ракиго щванила 
гьал рокъоре. Рахъанила хIамузтIаса 
гьиралги, ролъ бихьизе гIедегIанила 
лъадиги. 

Киналго хъапазул кIалалги чIалхун 
иргадал жание яккарай гьалда добго ку-
ракул цIовухъе ратинила гьел. Ццин 
бахъун ахIдезе лъугьанила гьей:

- Мун тIубанго гIадаллъунищ чIоро, 
вукIарав, куракги нахъего босун 
вачIине?! 

- Дуца абурабги гьабун чалбудай 
кьейилан дунги чIанаха, ГарцIилай, 
чалбудай кьелилан абулев чи гъо-
ваги ккечIо. ГIодобе банищха дица аб 
тезе кколеб букIараб, гьагъадигIан къоги 
бихьун, бакъваразабураб баркаман? – абун 
велъанила ГарцIилав.

МагI букIинчIолъиялъ 
ТIикъва бортана,
ТIикъва гьечIолъиялъ
Барти рекълъана.

Барти  рекълъарабго
Цевехъан чIвана,
Чуял лъутаралго
Аскар биххана.

Тушман шагьаралде 
ТIаде кIанцIана,
Халкъ гурхIел гьечIого
Асир гьабуна.

- Кин асир гьарурал?
- Щайзе гьел къурал?
- Щайгури 
Къебелъухъ магIал рукIинчIо. 

Данде кканила цо къоялъ КIодочги 
ГьитIичги. 

- Дун бищунго кIудияв вуго! – ян 
абунила КIодочица.

- Дун бищунго гьитIинав вуго! – ян 
абунила ГьитIичица.

- Дида рукъзабазда тIасан гали 
тIамизе кIола! Гьединав кIудияв вуго 
дун!

- Дида гьел рукъзабахъ дуда ватула-
реб бакIалда вахчизе кIола! Гьеле гье-
динав гьитIинав вуго дун!

- Дун тIоцебесеб кьерда гIодов чIани, 
нахъа  ругезда щибниги бихьуларо!

- Дида бокьараб кинотеатралде, би-

летги гьечIого, лъиданиги вихьизеги 
вихьичIого, ворчIизе кIола!

- Дуе лъазе бокьани, - ян абуна 
КIодочица, - дун дагьа-макъав кIудияв 
гуро вугев, дунялгIанасев вуго!

БукIаниги, гьес пикру гьабуна: 
«ГьитIинал ругони, цIакъ лъикI 
букIунеб батила!» 

- Дуе лъазе бокьани, - ян ахIана унев 
вугев КIодочида хадуб ГьитIичица, - 
дунгияли гьадинго гьитIинав гуро ву-
гев, чIетIгIанасев вуго! 

БукIаниги, гьасги пикру гьабу-
на: «ЦохIо минуталъгIаги кIудияв 
вукIине бокьилаан!».        

- Картошка киб бижулеб?
- Бижула нижер хуриб.
- Ахбазан киб бижулеб?
- Ахикь, гъутIбузул каралъ.

- Киб бижулеб ламадур?
- Бижула бахчаялда.
- Киб бижулеб гIамгIаро?
- ГIабдаласул надалда.

ЧIабар цIвак-цIвакун буго,
ЦIцIурдул кенчIолел руго,
Кибниги Чакарица
Чороклъиго тун гьечIо.

Цо тIеранаб бакъул чIор
ЧIана гордухъан бачIун,
Рокъобго букIинчIеб хIур
БакIарун буго гьелтIе.

Дой релълъун йихьула салул 

авлахъалда бижараб, чIегIерал 
гIаркьалабиги ругеб, рохтиги, 
битIахъе дунялалда бугебщинаб 
багIариги тIаде буссун бакъвазабу-
раб, гIицIаб гъотIода. 

НагIана батаяб рагъ байбихьараб-
го Шамсиятил вас лебалаб лаченлъун 
лъугьана. 

Ана гьевги цогидал гIолохъабиго 
гIадин ВатIан цIунизе, унго-ун-
гояв бихьинчиясул цIаралъе 
мустахIикълъизе вугищали лъазаби-
зе.

Дол захIматал соназ Шамсиятица 
къулчIараб къварилъигIан  гIемераб 
гIатI хенараб ани гьабица, цониги 
вакъарав чи хутIилароан нижер ро-
сулъ.

ГIемераб заманаялъ ссвинчIо 
гьелъул рекIелъ вас тIад вуссине бу-
геб анищ. 

Амма сонал роржунел рукIана, 
гьелъул лъугIулареб унтиялъул щиб-
го ургъелги гьабичIого. АнцIго сон, 
къого, лъеберго, кIикъого…

Заманаялдасан гьелъул анищ лъу-
гьана рохъдолъ бахчараб загIипаб 
хIенхIил кунчIилъун, гьеб ссун унеб 
букIана.

ТIубанго хьул къотIидал, ракIалдаго 
гьечIого МахIачхъалаялдасан 
бачIана цо гIажаибаб кагъат. 

Гьеб хъван бугоан лъазего лъала-
рел лъималаз – гIисинал следопытаз. 

Гьелда хъван букIана рагъда 
чIварал солдатазул хабалалъ вукъа-
рав гьалъул васасул хобалъе гьез це-

бегоялдаса нахъе хъулухъ гьабулеб 
бугин, щибаб соналъ гьеб къачIалин, 
сверухъ тIугьдул чIчIолин.

Гьеб хабаралъ эбел лъавудаса ине 
дагьалъ хутIана. Заман индал гIодое 
йиччана ва цIакъ йоххана, вас чIаго 
вугилан рагIарабгIанги.

ЗахIматго лъукъарав багIарав 
аскарилав Карим ХIанипаев цо-
гидал   рагъухъабазда цадахъ Ма-
хIачхъалаялъул госпиталалде ва-
чана. Гьениб гIемер кватIичIого 
щинкIана гьесул гIумрудул бакъ. 
Вукъана гьев рагъухъабазул хаба-
лалъ. 

Амма гьеб кьогIаб хабар эбелалда 
лъачIо. Вас камиялъул хIакъалъулъ 
хъвараб кагъат кибниги хутIунищ яги 
билунищали гьелъухъе щвечIо.

… Хабада цее накабазде ккана хе-
рай эбел. Гьелъ гьелда къвал бана, 
гьитIинаб мехалъ киниялда балеб 
букIараб гIадин.

Гьоло-гьоло гIадаб магIу гирун 
бачIана херай магIарулалъул бадиса. 

Васасул бераз гIадин балагьа-
на гьелъухъ гьитIинабго зани тIад 
чIвараб хоб. 

ТIубараб къоялъ васасул хобги 
магIица лъалъан, гьениса хъат цIураб 
ракьги босун, юссана пакъир Шамси-
ят магIарухъе. 

Цо вукIарав васасдаса ратIалъидал 
лъалаго херлъизе лъугьана Шамсият-
ги гьелъул рос ХIанипаги.

Гьанже гьазул пикраби росулъги 
рокъорги рукIинчIо, Каримил хаба-
да аскIор, шагьаралъул ахикь, рагъу-

хъабазул хабалалъ хутIун рукIана.
Кидаго беразда цебеса нахъе унеб 

букIинчIо гIазуцаги цIадацаги чура-
раб цIахIилкьераб зани. 

Эбелалъги инсуцаги жидерго 
ракIал гьелда аскIор тун рукIана 
цохIо вукIарав васасул хоб цIунизе. 

Шамсиятги ХIанипаги цIидасан 
нухде рахъана. 

- Мун дихъ валагьун вугищ, дир ла-
чен? – ан лъидаго рагIиларедухъ щу-
рана эбелалъ. Инсулги бадиб магIу 
ххулана. – Дун духъе гIедегIун йиго, 
дир вас, дир месед, дир беразул кан-
лъи, дир каранзул рухI.

Гьоркьоса къотIичIого васасул ха-

баде щвезе ине херал магIарулазул 
къуват гIолеб букIинчIо, гьедин-
лъидал ккана шагьаралде рахъине, 
кигIан захIмат букIаниги. 

Огь, букIараб захIмат, тIубараб 
гIумру магIарухъ арал гIадамазе 
гIатIиракьалде сапар бухьине.

МагIарухъ рижана, гIуна, гIумру 
цадахъ ана.

Амма… Васасул хобалъ ахIулел 
рукIана, макъратIисалъ гIадин 
цIалел рукIана шагьаралде.

Бичана рукъги, рокъоб бугебщинаб-
ги, щибго течIого.

Шагьаралда лъикIаб мина боси-
зе гIарацги гIечIого цо хъощида ре-

12 СОКОЛЁНОК5/2016



лълъараб рукъ босана ХIанипацаги 
Шамсиятицаги. 

Херал гьелдаса цIакъ роххун 
рукIана, васасул хабадаса гIемер 
рикIкIад гьечIеб бакIалда букIиндал 
гьеб.

ГIунги тIокI бугин нилъее гьабилан 
абуна хералъ. Узухъда, магIарухъ 
гIурал гьезие захIмат букIана шагьа-
ралъул гIумруялде ругьунлъизе. Кин 
херал чагIаз гIумруялъул ахиралда 
батIияб мацI лъазабилеб? БатIиял 
гIадамазде кин ругьунлъилел?

Гьаниб кинабго бичун босизе ккола-
ан: чедги,  рахьги, хIанги…

Амма гьазул ракIазе хIалхьи 
бачIунаан васасул хабаде щведал, 
щибаб нухалъ гьенибе цадахъ босула-
ан чадил мочIуги хIанил кесекги. 

ГIодорги чIчIун, гIемераб мехалъ, 
цаби гьечIел кIалаз чIамулаан гьез 
гьеб, васасул рухIалъе щвелин гьеб 
бищунго гьесие бокьулеб букIараб 
кванил тIагIам. 

Цо нухалда ХIанипа квешго унта-
на. Хералъул беразда цеве, къойидаса 
къойиде виун унев вукIана гьев. Хе-
рай лъадуе гIакъуба кьезе бокьичIеб 
гIадин, гIемер мех балалде, берал 
къанщана гьес.

ЦIиял мадугьалзабазул кумекал-
далъун гьев вукъана шагьаралъул 
цояб рахъалда – бусурбабазул хаба-
лалъ.

Ракьа-макъа хутIун букIана херай 
Шамсиятилги. 

Амма жийгоги гIадамалги 
гIажаиблъулеб цо къуват букIана 
гьелъул чорхолъ, жегиги гьей гьаб ра-
кьалда хьвадизе тIамулеб. 

ЦIакъ захIмат букIана хералъе ша-
гьаралъул цояб рагIалда бугеб васа-
сулги цогияб рагIалда бугеб росасул-
ги хабаде хьвадизе.

Амма гьеб кIиябго хоб гурони 
гIумруялда Шамсиятие хутIараб бе-
челъи букIинчIо…

Гьеб кIиябго хоб букIана хералъе 
хутIараб гIумру.

Гьале гьанжеги, гьетIараб гъветI  
гIадай, гьитIинай, чIегIераб шали-
ца тIубанго черх бахчарай, гIонсоде 
къуларай къваридай эбел яхъун чIун 
йиго васасул хабада цее. Гьелъул черх 
дарран сородулеб буго.

Эбелалъ, хIалица, ракъварал 
кIутIбуз щурулеб буго:

- Гьале, дир вас, дир беразул кан-
лъи, нахъойги ячIана дун духъе…

Эбел хабада цее  гIодой чIана, 
хIалакълъарал квераз гьеб каран-
де къана, гъаргъар балеб гьаракьал-
далъун абуна:

- Огь, БетIергьан Аллагь! Щай Дуца 
рагъ ккезе тараб? Щай Дуе хIажат 
букIараб дир васасулги цогидал васа-
зулги гIумру?

Щай Дуца дихъа Дуцаго кьурав вас 
вахъарав?

Васасул хабада йиго эбел. 
Гьелъие тIад юссине бокьун гьечIо. 
Гьелъие васасда аскIой хутIизе бо-

кьун буго. 

Буссинабуна МухIамад АхIмадовас.       

                  * * *
Хаслихълъидул гьурахъе
Карачелал гьелчола,
КIибикIулеб кинидахъ
КочIол бакъан тIамула.
Ралъдал хъахIаб гьинкатан
Гьорол кверкьа борчIула,
Дир ясалъул беразда
Дир кочIол кьер хутIула.
Ясалъул берзул тIелхал
ТIатIала унел руго,
Беразда макьил ахал
Цере чIезехъин руго.
Дир бакъан гьал мугIрузул
Гьороца буго угьун,
КечI карачелабазул
Чвахиялъ буго ургъун.
Гьорол куркьбазде рахун
Уна карачалаби,
Гьезул хIанчIилъун рахъун
Роржанхъула чайкаби.
Гьазул гуржиба гIадин
Ралъдал полоп лъугьуна,
КинидахъкечI, бакъ гIадин,
ГIумруялъе хутIула.
…РукIанила ханзаби,
РукIунцин ратиларо,
ГIоданила руччаби,
ГIодунцин ратиларо.
Кини – гьитIинаб дунял
Дица кIикIулеб буго.
НекIсияй ГIанхил Марин
РакIалде щолей йиго:
Берал пашманаб заман,
МагIу, чIегIераб заман,
Ццидал ракI цIураб заман –
ГIанхил Маринил заман.
Ясалда дунял бихьи 
Доб заманалъул балагь,
Дунялалда яс йижи –
Доб гIадаталда балагь.
Чваххулел иххал руго –
ЧваххунцIадазул нухал.

ГъутIбузда букIдул руго –
Ихдал къоязул ахал.
Ихдаде бекI гIадинан
РакI буго дур тIегьалеб,
Кьурулъан лъар гIадинан
КечI буго дур чваххулеб:
«ЦохIо гIатI буцизедай
Берцинал кверал кьурал,
Магъилъе къулизедай
ЧIурканаб лага кьураб?
Недегьлъи бахчизедай
Берзул тIелхал рижарал,
ХIинкъул рукълъун ккезедай
ХIалимаб ракI бижараб?
Сарин – сагула гуро,
Сардил квач кин гьукъилеб;
Сарин – къанил панкъ гуро,
Вакъунчи кин гIорцIилев.
Дир сарин – ярагъ гурин,
Багъулеб щай хIакимлъи;
Дир сарин – цIаги гурин,
БухIулеб щай бечелъи?..
…ГодикIан цIун гIадамал,
Марин – хIободе юхьун,
ХIал-зулмуялъул мисал –
КIал буго  гьелъул букъун.
Амма, кIал букъараб куц
РекIел цIаялъ бухIула;
ЯхIалъул цIаги бакун,
ЦIияб кечI гьелъ ахIула!
…Дир яс, дур кинидухъе
Доб кечI буго рагIулеб –
ГIанхил Маринил духъе
Салам буго чваххулеб.
Амма, дуца ахIизе
Ккогеги додинаб кечI,
Дур къояца ахIизе
Батаги талихIаб кечI…
Лъица абун букIараб
Ханзаби рукIанилан?
Лъица бицун букIараб
Руччаби гIоданилан!          

ТIогьолаб харинибги
ТIор бахараб хурибги,
Рорхатал зобаздаги –
Гуребищ дир эркенлъи.
Дир магIил гаразулъги,
Дир релъиялда гъорлъги,
Дир лъимада кодобги –
Гуребищ дир эркенлъи.
Кагътил бахьинлъиялда,
Къалмил бегIерлъиялда,
РагIул камиллъиялда
Гъорлъ бугеб дир эркенлъи.
Дир эркенлъи – ралъадги,
Ралъдада тIад парусги,
Салул цIураб авлахъги,
Урхъиялъул гIорхъиги…

Жибги какулищилан
Щаклъи рештIараб гIадин,
Цо хIинкъадго букIана 
РекIунеб хIедучирахъ.
Дун щай хIинкъилебилан
БетIер борхулеб гIадин,
БиххичIого лъугьана
Парпазе хIедучирахъ.
Жибго хъахIаб хIинчI гIадин
Зодобе борхунги ун,
Рукъалъул гвангъиялъулъ
Гвангъана хIедучирахъ.
Кьурул гIусдаса кIанцIун
КIкIалал тIинда речIчIулеб
Чвахало гIадин буго
Бакараб хIедучирахъ.
Нилъер огъохъатги цIун

ЦIадухъ гIадин биунеб
ГIазул чакарлъун буго
Чапулеб хIедучирахъ.
ТалихIалъул кечI гIадин,
БагIаргьинал чIоралгун,
ЧIезе бакI тIагIун буго
ХIедучирахъалъул цIа.
Хвалил босноб пашманаб 
Берзул балагьи гIадин,
Пилтаялда бан буго 
ЦIадул ссун унеб хIенехI.
РухI босулес угьараб
Ахираб хIухьел гIадин,
Рокъоб жаниб чIун буго
БатIалъараб кIкIуйдул махI…
                                            
Буссинабуна ГIабасил МахIамадица

ВукIанила, вукIинчIила, цо 
цIцIанавехь вукIанила. Цо къоялъ 
кутакаб чваххунцIад банила. Вехьги, 
цIаха гIадин виччизеги виччун, щва-
нила къавутIе. Свакарав гьев, къаси-
квенцин гьабичIого, радал хутIараб 
цо хинкIги кванан, гIебеде чIванила. 
Риччарал хьвацIихьиталги цо бокIни-
де реханила. Араблъи лъачIого ун 
батанила риидалил сордо. Вахъани-
ла вехь тIаде,  рехъад ине хIадурлъи 
гьабулев вукIанила. Ирга щванила 
хьвацIихьитал ретIине. Ругилаха гьел 
гвагI-гвагIун, гур-гурун. ХIатIида 
ретIине бегьулеб хIалго гьечIила гье-
зул. РакIалде щванила вехьасда нолъ 
гьел рацIцIа-ракинчIолъиги гьезда 
нах бахинчIолъиги. ГIодов чIаралъуса 
тIаде вахъинчIого, щурминибеги 
чIван, хъорщода лъун букIараб наху-
де гьес ахIанила:

- Нах, ва нах!
- Ия, ле!
- БачIа, дир хьвацIихьитал тамах 

гьаризе!
- БачIинаро!
- БачIинчIони, мун чIикIизе, 

гIункIкI ахIила!
- АхIе дурго!
- Ва гIункIкI!
- Ия, ле!
- БачIа гьаб нах чIикIизе!
- БачIинаро! Дие нахудаса ханжу 

бокьула!
- БачIинчIони, мун чIвазе, кету 

ахIила!
- АхIе дурго!
- Ва кету!
- Ия, ле!
- БачIа  гьаб гIункIкI чIвазе!
- БачIинаро! Дун гIорцIун буго.
- БачIинчIони, мун чIвазе гьой 

ахIила!
- АхIе дурго!

- Ва гьой!
- Ия, ле!
- БачIа гьаб кету чIвазе!
- БачIинаро! Кету чIвазе дун таращ 

гуро, бацIалгъанкъ буго!
- БачIинчIони, мун бухизе,  тIил 

ахIила.
- АхIе дурго!
- Ва тIил!
- Ия, ле!
- БачIа гьаб гьой бухизе!
- БачIинаро! Дун рагъухъан гуро!
- БачIинчIони, дица, мун къотIизе, 

гIаштIи ахIила!
- АхIе дурго!
- Ва гIаштIи!
- Ия, ле!
- БачIа гьаб тIил къотIизе.
- ГьабсагIат бачIина!
ГIаштIи тIилида речIчIанила, 

тIил гьойда речIчIанила, гьой ка-
тида речIчIанила, кету гIонкIкIода 
речIчIанила, гIункIкI наху-
да речIчIанила, нах вехьасул 
хьвацIихьитазда речIчIанила. Наху-
ца тамах гьарурал хьвацIихьитал ве-
хьасул хIатIазда жалго ретIанила.

- Гьа, гьанже бегьула! – янги абун, 
вехь рехъад анила.

Гьеб къоялдаса нахъе хьехьас 
гIаштIи бищунго хIурматияб бакIалда 
лъурабила. Гьел хьиталги ретIун, гьаб 
жакъаги цIцIанавехьлъи гьабулевги 
вугевила.

Чигун цадахъ хьвадула,
ХIалхьи гьалда лъаларо,
ЛъикIаб дуца бицани,
Араб тIад буссунаро.
Бусен тIамун, нилъ гIадин,
ГIумруялъ кьижуларо,
Кьураб квенги квер хьвагIун,
КваначIого гьелъ тола.
Кидаго инсанасда 
Гьеб квегъизе кIоларо,
Сордо бачIун бугилан
Бегунги гьеб чIоларо.
БухIи-цIорой, хасел-их
Сан гьабичIого тола,
Бокьаниги бихьизе
Гьумерги гьелъул гьечIо.
ЧIечIого, свак лъачIого,
Бекерун унеб буго.

                        * * *
Хъархъалъан бутIрул ракун,
РуцIцIухIун чIун ралагьун,
БагIарал маржаназул
Гарал руго гьимулел.
Гьал маржанал цIакъго цIакъ
Лъималазе рокьула,
Къудкуз, цияз ва гъудуз
Гъираялда кванала.

Боржа, магIарухъе,магIарул «Лачен»,
Чарчурал куркьбаца гьаваги гьабун,
Духъ чIалгIан ратилел цIалдохъабазул
НуцIида кIутI-кIутIе, гъажалда рештIа.

Щва мун росабалъе – лъималазухъе
Гьезие ахIизе кучIдулги росун,
Рице дуца гьезий гIакъилал харбал,
ХIикматал маргьаби, цIакъал къисаби.

Дуца ракIгъезабе гьудулзабазул,
Гьезие рокьулел расандаби хIай.
Лъе гьезий масъала, кье бицанкIаби,
Рихьизаре дурго гIанчIал суратал.

Накъищаз къачIарал гьал дур тIамчаца
Чамги балъголъаби рагьила дозий.
Кепал биценаца, махсарабаца
Рохизе гьарила дур гIелбащадал.

Сапаралъ бахъараб кIарчамаб «Лачен»,
Нухда кватIичIого, щва гьитIичахъе.
Гьоболги гьудулги, гьайбатаб «Лачен»,
ЧIехье гIисиназе дур харбил хулжал! 


